


 RAPORTI NGA PROCESI I KONSULTIMIT
PROJEKT RREGULLORES PËR KËSHILLIN E METROLOGJISË
Hyrja/sfondi

Ministria e Tregtisë dhe Industrisë respektivisht, Agjencia e Metrologjisë së Kosovës  në cilësinë e Organit Propozues për hartimin e Projekt Rregullores për Këshillin e Metrologjisë, ka propozuar hartimin e kësaj projekt rregullore, me qëllim të formimit të një trupi këshillëdhënës, për zhvillimin aktiviteteve  në fushën e metrologjisë në vend, i cili do të funksionoj në kuadër të Agjencisë së Metrologjisë së Kosovës.

Mbështetur në Rregulloren nr.09/2011 të Punës së Qeverisë, Rregulloren nr.13/2013 Për Shërbimin Ligjor Qeveritar, Ministria e Tregtisë dhe Industrisë i ka zhvilluar procedurat e nevojshme  të procesit legjislativ si: formimin e grupit punues, pjesëmarrjen në disa takime me grupin punues, për hartimin  draftit fillestar të Projekt Rregullores për Këshillin e Metrologjisë,  ku  pas përfundimit të draftit të projekt rregullores, e njëjta  është dërguar te palët e interesit.

Qëllimi dhe fushëveprimi i konsultimit, gjatë hartimit të kësaj projekt rregullore, është me rëndësi që të gjitha institucionet që janë të përfshira, në procesin e konsultimit të jenë të njohura për  qëllimin dhe fushëveprimin e kësaj  projekt rregullore. Kjo do t`i ndihmoi Ministrisë së Tregtisë dhe Industrisë, përkatësisht Agjencisë së Metrologjisë së Kosovës për të analizuar dhe identifikuar prioritetet , në fushën e metrologjisë në vend , konformë kërkesave të ekonomisë së tregut, për prodhuesit vendorë dhe eliminimin e barrierave tregtare.

Ecuria e procesit të konsultimit

Duke pasur parasysh se procesi i konsultimeve, është realizuar dhe është zhvilluar konform rregullave dhe procedurave të përcaktuara në Rregulloren për Punën e Qeverisë nr. 09/2011, Rregulloren Nr. 05/2016 Për standardet minimale për procesin e konsultimit publik, Udhëzuesin për procesin e konsultimeve Nr.062/2011 dt. 26.09.2011, Ministria e Tregtisë dhe Industrisë, si organ propozues i këtij akti nënligjor, ka zhvilluar procesin e konsultimeve paraprake dhe publike në të cilën periudhë e  ka dërguar në Konsultim te të gjitha institucionet përkatëse  relevante, që t’ju ofrojmë informata për publikun, e në veçanti për grupet e interesit me qëllim të merret mendimi i publikut dhe grupeve të interesit rreth hartimit të Projekt Rregullores për Këshillin e Metrologjisë.

Gjatë kësaj periudhe të hartimit të Projekt Rregullores për Këshillin e Metrologjisë, janë inkorporuar, të gjitha komentet e dhëna nga minsitritë .


Kohëzgjatja e procesit të konsultimit të dokumentit në fjalë, është bërë konform Rregullores për Punën e Qeverisë nr. 09/2011.

